
Трак ен символӗсем

Красноармейски районӗн 
гербӗ

Герб — геральдика 
щичӗ, унӑн хӗрлӗ уйӗнче ге- 
ральдикӑлла ылтӑн тӗслӗ, 
икӗ юплӗ сенӗк евӗр хӗрес 
(поляксен геральдикинчен 
илнӗ, унпала тач ҫыхӑннӑ), 
сылтӑм енче — Упи 
паттӑрӑн кӗмӗл тӗслӗ 
илемӗ. Гербӑн сулахай енчи 
кӗтесре— Чӑваш Патшалӑх 
Ялавӗ те вырӑн тупнӑ.

Геральдикӑра хӗрлӗ тӗс 
ӗҫе юратнине, паттӑрлӑха, 
илемлӗхе пӗлтерет. Ылтӑн 
— хастарлӑх, ҫирёплӗх, че- 
чеЛлену палли. Кӗмӗл 
тӗрӗслӗхе, тасалӑха, шан- 
чӑклӑха палӑртать.

Ялав — районӑн офици- 
аллӑ символӗ. Вӑл хӗп- 
хӗрлӗ, тӑваткал кӗтеслӗ 
пусма, унӑн тӑршшӗпе сар- 
лакӑшӗ 2:3-пе танлашать. 
Ялав ҫине районӑн гербӗ

ҫинчи ӳкерчӗксене вырӑн 
панӑ: сылтӑм енче кӗмӗл 
тӗслӗ шлем, сулахай енче 
вара, ана тӑршшӗпех, 
ылтӑн тӗслӗ икӗ юплӗ сенӗк 
евӗр хӗрес.

Э. Юрьев хӑй пурӑннӑ 
вӑхӑтра ҫапла калатчӗ:

— Трак ен гербне тума 
тытӑнтӑм. 2 эскиз хатӗр- 
лерӗм (сӑмах май вӑл эс- 
кизсем халӗ Э. Юрьев 
ячӗллӗ музейра упра- 
наҫҫӗ), анчах тем килӗшсех 
каймасть-ха, юсамалла, 
халӑха юрӑхлӑ шая ларт- 
малла. Вӑхӑт ҫитменнине 
пулах ӗҫе вӗҫлейместӗп. 
Заказсем питӗ нумай, питӗ 
яваплӑ ӗҫсем, пурне те 
ӗлкӗрмелле.

Хӑй палӑртса хунине 
Элли Михайлович вӗҫне 
ҫитереймерӗ — вилӗм ҫави

ӑна вӑхӑтсӑр касса кайрӗ. 
Вӑл шутланисене унӑн 
вӗренекенӗ Вадим Шипу
нов ӳнерҫӗ-геральдист пур- 
нӑҫларӗ. Парижри Пӗтӗм 
тӗнчери Геральдика акаде- 
мийӗнче экспертиза витӗр 
тухнӑ, вӗсем ӗмӗрлӗхех 
Трак ен символӗсем пулса 
юлчӗҫ.

Мухтав юррийӗ те (гимн) 
пур тракенсен. Ку тӑрӑхри 
ҫӗр-шыва, улӑх-ҫаранне, 
пархатарлӑ та ӗҫчен ҫын- 
нисене Л. Антонов поэт-ли
рик витӗмлӗ те ӗненте- 
рӳллӗ, халӑха юрӑхлӑ мух- 
таса ҫырса кӑтартнӑ. Сӑма- 
хӗсене кӗвве хываканӗ — 
Кушкӑра ҫут тӗнчене килнӗ, 
ЧР культурӑн тава тивӗҫлӗ 
ӗҫченӗ, хӑй тӗллӗн 
вӗреннӗ И. Степанов ком
позитор.


